Mir Sabir
Yollar
                  Yol var çıxır dağlara,         

              Yol da var çaya gedir.

              Elə yollar olur ki,

              Ulduza, aya gedir.

                                                      Yollar tanıyıram ki,

                                           Alovdan, oddan keçir.

                                           Suların qucağından,

                                           Torpağın altdan keçir.

               Yollar var ki insanı

               Ürəklərə aparır.

               Ən şirin arzulara,

               Diləklərə aparır.

                                             Yollar var açılmamış,

                                             Səni, məni gözləyir.

                                             O, hələ də özünü

                                             Kəşf edəni gözləyir.

              Bu yolların anası 

              Dogma məktəb yoludur.

              Bütün bu yollar onun

              Hərəsi bir qoludur.

Dovşan  olacaq

                 Kosmonavt şəkli çəkdi

             Bizim beş yaşlı Rövşən.

             Cızmaqara elədi

             Kiçik qızım da dovşan.

                                              Baxıb dəcəl oğluma

                                              Dedim:- Sağ ol, qoçaqsan.

                                              Yəqin sən böyüyəndə

                                              Kosmonavt olacaqsan.

              Uşaq gülüb söylədi:

            - Ata, onda bura bax,

            Bacım da böyüyəndə

            Yəqin  dovşan olacaq.
Günəş

                                         Get- gedə havanı

                                         Toranlıq sarır,

                                         Qurtarır Günəşin

                                         Artıq iş günü.

                                         Buludlar qoynuna 

                                         Alıb aparır

                                         Dağların  dalına

                                         Yorulmuş günü.
Vətən

                                 Çəməndən ayrılsa

                                 Gül-çiçək solar,

                                 Yamyaşıl görünər
                                 Budaqda yarpaq.

                                          Atasız, anasız

                                 Yaşamaq olar,

                                 Vətənsiz yaşamaq

                                 Çətindir ancaq.

Təmsillər

Saman çöpü

Saman çöpü bayaqdan

                           Öz- özünü öyürdü:

   - Suda qərq oldu şalban,

      Mən batmadım, - deyirdi.

Göbələk

Göbələk deyirdi:

                                 - Bu meşəni siz

                                 Gəzib dolansanız

                                  Əli çıraqlı,

Yenə də özünüz

                                           Görəcəksiniz,

        Tək mənəm burada

                                  Başı papaqlı.

Öküz

Öküz  dedi: - Ay dana,

   Görürəm  çox qoçaqsan.

Böyüyəndə mənim tək

                            Bir öküz olacaqsan.

Üç adım var

Ulaq döyüb döşünə,

Özünü hey öyürdü:

      - Dəvənin bir, mənimsə

     Üç adım var, - deyirdi.

Tapmacalar

Gələndə yanvar,

                                 Gətirərəm bar.

                                 Məni şox sevir

                                 Kiçik uşaqlar.

     Hər meyvəm ancaq

                                 Əlvan oyuncaq.

                                  İnanmayırsan?

                                 Gəl, özün də bax.

                                            ( yolka ağacı )

                                        Göylərin qucağında

                                Dolanar taya-taya.

                                Dəyəndə bir- birinə,
                                Od saçıb dönər suya.

                                                                    ( buludlar )

                                Buynuzu var, qoç deyil,

                                Nəğməsi var, quş deyil.  

                                Ev-eşiyi  belində,
                                Bağaya tay-tuş deyil.

                                                               ( ilbiz )

